
ЗАХИДАЛ 112

	 

	БРИТАНИ ЭНЭТХЭГИЙГ ЯАЖ ЗАХИРЧ БАЙСАН БЭ?

	 

	1932 оны арван хоёрдугаар сарын 5

	 

	Арван есдүгээр зууны үеийн Энэтхэг орны тухай чамд гурван дэлгэрэнгүй захидал бичсэн. Тэр бол удаан тарчилсан, урт түүх бөгөөд түүнийг дэндүү товчлон ярьчихвал ойлгоход улам ч бэрх болгох вий гэж би эмээнэ. Тэр үеийн Энэтхэгийн түүхийг бусад орны түүх буюу бусад үеүдээс илүү анхаарсан байж ч болно. Тэр бол бүрнээ зүй ёсны хэрэг. Энэтхэг хүний хувьд би Энэтхэгийн түүхийг илүү сонирхон үздэг бөгөөд түүнийг сайн мэдсэнээр илүү төгөлдөр сайн бичиж чадна. Түүнээс гадна энэ үе нь зөвхөн түүхийн талаар төдийгүй, түүнээс илүү их сонирхол татаж байгаа юм. Орчин үеийн Энэтхэг орон яг өнөөдрийнхөө байгаагаараа арван есдүгээр зууны амаржихын зовлонг амсаж байж бүрэлдэн тогтсон юм. Хэрэв бид Энэтхэг орныг яг одоогийнхоор нь таньж авъя гэвэл түүнийг өөд татаж, бас хөнөөж байсан тэдгээр хүчний талаар Эрхбиш төсөөлөлтэй болж авах ёстой. Гагцхүү тэгж чадсанаар л бид түүнд ухаалгаар хүчин зүтгэж, бид юу хийх, ямар замаар явбал зохихыг шийдвэрлэж чадна.

	Энэтхэгийн түүхийн энэ үеийн талаар би хэлэх юмаа ярьж дуусаагүй байгаа. Чамд ярьж өгөх юм их бий. Энэ захидалдаа бас л нэгэн, хоёр юмыг хөндөж, тэр талаар зарим зүйлийг ярья. Ойлгоход хялбарыг бодож тэдгээрийг тус тусад нь авч ярих болно. Харин миний ярьсан тэр бүх үйл явдал, тэр бүх өөрчлөлт хийгээд энэ болон дараагийн захидлуудад бичих тэр бүх зүйл бол хоорондоо харилцан шүтэлцээтэй, ямар нэг байдлаар давхцан болж байсан явдал, түүний үр дүнд арван есдүгээр зууны үеийн Энэтхэг улс бий болсон юм гэдгийг чи анхааралдаа авсан байвал зохино.

	Энэтхэгт англичуудын үйлдсэн бүхий л хортой, хоргүй үйлдлийн тухай уншаад тэдний бодлого хийгээд түүний уршгаар ядуу зүдүү байдал дэлгэрсэнд чиний хорсол зэвүүцэл төрж болох юм. Гэвч хэний буруугаас тэр бүх явдал болсон бэ? Бидний үхээнц дорой, харанхуй бүдүүлгээс болоогүй гэж үү? Үхээнц дорой, ухаарал боломжгүй явдал ямагт харгис дарангуйлалд зам нээж өгдөг юм. Англичууд бидний дотоодын зөрөлдөөнийг ашигласан гэдэг чинь хоорондоо дэмий маргасан бидний л буруу шүү дээ. Хэрэв англичууд манайхны зарим бүлгийн хувиа хичээсэн сэжмийг ашиглан биднийг салгаж чадсан бол бид нэгэнт тийм байдал гаргасан болохоор англичууд давамгайлах нь аргагүй шүү дээ. Иймээс хэрэв чиний хорсол зэвүү чинь хүрч байгаа бол үхээнц дорой, харанхуй бүдүүлэг байсан, хоорондоо дэмий маргалдаж байсан явдалд л хорсож зэвүүцэх хэрэгтэй юм, яагаад гэвэл чухам тийм байснаас л болж бид зовж зүдрэхэд хүрчээ.

	Англичууд хэрцгийлэн дарангуйлж байсан гэж бид ярьж байна. Гэвч эцсийн эцэст тэр чинь хэний   дарангуйлал вэ? Түүнээс хэн  завшиж байсан бэ? Тэр бол нийт английн ард түмэн биш, сая сая англичууд өөрсдөө дарлагдан зовж байлаа. Бас англичууд Энэтхэгийг дарлан мөлжсөнөөс тодорхой ашиг завшаан олж авч байсан энэтхэгийн цөөн тооны бүлэг хүмүүс буюу анги байсан нь маргаангүй. Бид түүнийг яаж ангилан салгах вэ? Асуудлын гол нь хувь хүнд биш, системд байсанд оршино. Бид олон сая энэтхэгчүүдийг дарлан мөлжиж, нухчин дарж байсан асар том машины мэдэлд орсон байлаа. Тэр бол аж үйлдвэрийн капитализмын үр дагавар болсон шинэ үеийн империализмын машин байлаа. Дарлан мөлжиж олсон ашиг хонжоо бараг ихэвчлэн Англид очиж байсан боловч тэр нь Англид очоод бүхлээрээ тодорхой ангийн гарт орж байв. Ашгийн зарим хэсэг Энэтхэгт өөрт нь үлддэг байсан боловч түүнийг зөвхөн тодорхой анги л завшдаг байлаа. Тийм учраас ганц нэг хүнд буюу тэр ч байтугай нийт англичуудад уурлах аваас тэнэг хэрэг болох сон билээ. Хэрэв систем нь шударга биш байгаад, бидэнд хор хохирол учруулж байгаа бол түүнийг өөрчлөх ёстой. Түүний толгойд хэн ч байлаа гээд нэг их ялгаа байхгүй, муу систем тогтсон үед сайн хүн ч яаж ч чадахгүй байдалд орох нь байдаг. Чулуу, шороогоор сайн хоол хийх гэж хэчнээн буцалгалаа гээд сайн хоол болгож чадахгүй. Империализм ба капитализмын талаар ч би тэгж боддог. Түүнийг сайжруулна гэж ярихгүй, сайжруулах цорын ганц зам нь л түүнийг эцэс болгох явдал мөн. Гэвч энэ бол миний бодол, Зарим хүн өөрөөр үздэг. Чи алинд нь ч итгэхийн хэрэггүй, аяндаа цаг нь болоход чи өөрөө дүгнэлт хийх болно. Харин нэг л асуудлын талаар ихэнх хүмүүсийн санал нэг байдаг бөгөөд тэр нь шударга биш ёсны шалтгаан нь системд байгаа тул ганц нэг бие хүнд уурлахын хэрэггүй гэдэгт оршино. Хэрэв бид ямар нэгэн өөрчлөлт хийхийг хүсвэл тэр системийг л барьж авч, өөрчлөх ёстой юм. Тэр систем Энэтхэгт ямар уршигт үр дагавар учруулж байсныг бид ярьсан. Хятад, Египет хийгээд бусад олон орныг ч аваад үзсэн тэнд мөн л бусад ард түмнийг дарлан мөлжигч нөгөө л систем, капиталист империализмын машин байгаа нь аяндаа харагдана.

	Яриандаа эргэж оръё. Англичуудын ирж байх үед Энэтхэгийн гэрийн аж үйлдвэр дээгүүр хөгжилтэй байсан гэж ярьсан. Гаднын ямар нэгэн оролцоогүйгээр үйлдвэрлэлийн аргын зүй ёсны хөгжлийн явцад Энэтхэгт эрт орой алин боловч машинт аж үйлдвэр бий болох нь магад байсан. Энэтхэгт төмөр, чулуун нүүрс байсан бөгөөд тэр нь шинэ аж үйлдвэр байгуулахад үнэхээр тус болсноор барахгүй, үйлдвэржихийн шалтгаан болсныг бид Английн жишээнээс харсан билээ. Эцсийн эцэст Энэтхэгт ч тийм л болох байсан юм. Улс төрийн байдал эмх цэгцгүйгээс болж харин арай хожуу болж болох байсан. Гэтэл англичууд саад болсон юм. Тэд нэгэнт шинэ том машинт үйлдвэрлэлийн орон буюу нийгэм болсон байв. Энэтхэгт ч гэсэн тийм өөрчлөлт хийхэд тэд сайн нөлөө үзүүлж, тэр өөрчлөлтийг лавтайяа хийж чадах тэр ангид тус дөхөм үзүүлнэ гэж бодохоор байв. Гэвч тэд тийм юм огт хийсэнгүй. Харин ч шууд сөрөг аашлах болжээ. Тэд Энэтхэгийг өрсөлдөгч орон болон хувирч болно гэж үзээд түүний аж үйлдвэрийг эвдэн бусниулж, хэрэг дээрээ машинт аж үйлдвэр хөгжүүлэхэд саад тотгор учруулжээ.

	Тийнхүү Энэтхэгт уг хэрэг тун хачирхалтай байдалд орсныг бид харж байна. Тэр үеийн Европын хамгийн тэргүүний ард түмэн болсон англичууд хамгийн хоцрогдсон, хуучныг баримтлагч ангиудтай холбоо тогтоосныг бид харж байна. Тэд мөхөж байгаа феодалуудын ангийг түшиглэж байна, лендлорд˗помешикуудыг бий болгож байна, тэд хагас феодалын улсууд болох энэтхэгийн хараат олон зуун эрх баригчдад дэмжлэг үзүүлж байна. Тэд хэрэг дээрээ Энэтхэгт феодализмыг бэхжүүлж байна. Гэтэл тэдгээр англичууд бол Европт парламентат засгийг бий болгосон дунд ангийн буюу хөрөнгөтний хувьсгалын пионерууд байсан шүү дээ. Тэд бас аж үйлдвэрийн хувьсгалын пионерууд байсан, түүний дүнд дэлхий дахинд аж үйлдвэрийн капитализм тогтсон билээ. Тэд энэ талаар их санаачилга гаргасны ачаар өрсөлдөгчдөөсөө хол түрүүлж, асар том эзэнт гүрнийг байгуулсан юм.

	Англичууд Энэтхэгт яагаад тийм ажил явуулах болсныг ойлгоход бэрхгүй юм. Хайр найргүй өрсөлдөөн, дарлал мөлжлөг бол капитализмын уг үндэс бөгөөд империализм түүний хөгжсөн шат мөн. Тийм болохоор англичууд засгийн эрх мэдлийг булаан авч өрсөлдөгчдөө бүрмөсөн дарж аваад улмаар гарч ирж болзошгүй өрсөлдөгчийнхөө өсөн дэгжихэд зориуд саад тотгор учруулах болжээ. Тэдний Энэтхэгт ирсэн гол зорилго бол дарлан мөлжих явдал байсан болохоор тэд олон түмнийг өөртөө яасан ч татаж чадахгүй байжээ. Мөлжигчид ба мөлжигчдийн эрх ашиг хэзээ ч нийлэхгүй билээ. Тийм учраас англичууд Энэтхэгт үлдэж хоцорсон феодалын элементүүд рүү гар сарвайх болсон байна. Бүр англичуудыг ирэхээс өмнө феодалууд бараг засгийн эрх мэдлээ алдсан боловч тэд феодалуудад дэмжлэг үзүүлж, тэдний өөрсдийнх нь орноос мөлжиж олсон орлогын багахан хэсгийг хүртээх болжээ. Тэр дэмжлэг нь нэгэнт үеэ өнгөрөөж, ямар ч ашиггүй үлдэгдэл болон хувирсан ангийг зөвхөн түр амсхийлгэж болох байсан. Хэрэв тэр тулгуурыг нь аваад хаячих юм бол уг анги унах буюу шинэ нөхцөлд нийцэж чадахгүй байх байсан нь эргэлзээгүй байлаа. Англичуудын юу гэснийг дуулгавартай дагагч энэтхэгийн том, жижиг долоон зуун вант улс байсан юм. Тэдний дотроос арай томоохон вант улс болох Хайдарабал, Кашемир, Майсур, Барода, Гвалиур зэргийг чи мэднэ. Ихэнх том заминдарууд эрт дээр үеэс сурвалжтай байгаагүйн нэгэн адил энэтхэгийн ихэнх засаг ноёд хуучин феодал язгууртнаас гаралтай байгаагүй нь сонин билээ. Зөвхөн цорын ганц феодал˗наран омгийн раджпутуудын суръя˗ваншийн толгойлогч Удайнпура хааныг л бүр эрт балар үеийнхнээс гаралтай гэж үзэж болох байв. Энэ талаар түүнтэй өрсөлдөх ганц хүн бол Японы хаан байлаа.

	Түүнчлэн британийн захиргаа бас шашны консерватив үзлийг хүчтэй болгоход дөхөм үзүүлжээ. Зарим талаар энэ хачин санагдаж болох юм, яагаад гэвэл англичууд загалмайтны номлолыг эрхэмлэдэг байтал тэднийг ирснээс хойш индуизм ба ислам сүрхий хярангуй болсон байв. Гадаадынхан орж ирэхэд улс орны шашин, соёл ихээхэн хатуу чанга дэг журамд орох аргаар биеэ хамгаалж үлдэхийг боддог болохоор тэр нь зүй ёсны асуудал байлаа. Жишээ нь лалынхны байлдан дагуулалтаас хойш индуизм улам явцуу шинжтэй болж, кастаар хуваагдах зэрэг дэв улам бэхэжсэн байлаа. Тэгвэл одоо энэ хоёр шашин, индуизм, ч, ислам ч мөн тэгж хандах болжээ. Тэглээ ч гэсэн үүнийхээ зэрэгцээгээр Энэтхэг дэх британийн засаг захиргаа санаатай, санаагүйгээр тэрхүү хоёр шашны консерватив үзэлтнүүдийг үнэхээр дэмжиж байлаа. Англичууд ер нь шашныг сонирхдоггүй байсан буюу шүтлэгт анхаардаггүй байжээ. Тэд мөнгө л олохыг зорилго болгосон учир ард түмний уур цухлыг хүргэж өөрсдийнхөө эсрэг хандуулчихгүйг хичээн шашны хэрэгт ямар нэг байдлаар оролцохоос эмээж байжээ. Тийм ч учраас шашны хэрэгт оролцлоо гэсэн сэжиг төрүүлэхгүйн тулд тэд бүр лавшран орон нутгийн шашныг, өөрөөр хэлбэл тэднийг гадаад хэлбэрээр нь дэмжин тэтгэх болжээ. Тэгснээр шашин үзэгдэх хэлбэрээрээ байсаар байсан боловч агуулгын хувьд бараг байхгүйтэй адил болсон байлаа.

	Тийнхүү шүтлэгтэн олныг сочоохоос айсан учир засгийн газар арга буюу шинэтгэлийн асуудлын талаар тэдэнтэй эв санааны нэгдэлтэй байхад хүрсэн юм. Тэгээд ч шинэтгэлийн ажил удааширч байлаа. Ер нь харь орны засаглал нийгмийн шинэтгэл хийх дуртай биш байдаг, учир нь түүний зүгээс ямар нэгэн өөрчлөлт хийх гэж оролдвол ард түмний дургүйцлийг хүргэж болох билээ. Индуизмын ёс хийгээд индусын хууль олон талаар өөрчлөгдөж, дэвшилтэй болж байсан боловч сүүлчийн зуунуудад тэр нь даанч ужиг удаан байжээ. Индусын хууль ихэвчлэн хэв заншлын шинжтэй байсан бөгөөд гэтэл хэв заншил ямагт өөрчлөгдөж хөгжсөөр байдаг. Англичуудын захиргаанд байх үед индусын хууль тийм уян хатан чанараа алдаж, хэв заншлын хууль нь шашны ёсыг хатуу баримтлагчдын саналын дагуу нийтлэгдсэн чанга дэгт хуульд байраа тавьж өгчээ. Тэгснээр индусуудын нийгмийн хөгжил удаан байснаа бүр зогсжээ. Лалынхан шинэ байдалд бүр ч их дургүйцэн зөвхөн хар амиа л бодох болжээ.

	Индус шашинт бэлэвсэн эхнэр нөхрийнхөө оршуулгын ёслолын галд орж үхдэг (үнэнчээ харуулан) сати хэмээх ёс заншлыг англичууд л устгасан гэж хэлэлцдэг. Энэ талаар англичуудыг их л сайшаагууштай боловч хэрэг дээрээ энэтхэгийн шинэтгэгч Рам Мохон Рай ноён олон жил ятгалга хийсний дараа л сая английн засгийн газар ямар нэгэн нөлөө үзүүлж байжээ. Бүр англичуудыг ирэхээс өмнө бусад ноёд, ялангуяа маратхи нар тэр заншлыг хориглож португалын Албукерке гэгч Гоа нутагт сати ёсыг хориглосон байлаа. Энэтхэгчүүд ухуулга ятгалга хийж, загалмайтны санваартан нар чармайсны үрээр англичууд тэр ёсыг болиулжээ.

	Тийнхүү англичууд улс орны дотор байсан бүхий л хоцрогдсон, консерватив үзэлт хүмүүстэй холбоотой ажиллаж байжээ. Тэд Энэтхэгийг зөвхөн английн аж үйлдвэрт түүхий эд бэлтгэдэг дан ганц хөдөө аж ахуйн орон болгон хувиргахыг л хичээж байсан юм. Тэд Энэтхэгт фабрик байгуулахад саад хийхийн тулд тус оронд машин оруулж ирэхэд гаалийн татвар авдаг болгосон байлаа. Бусад орон бол аж үйлдвэр хөгжүүлэх явдлыг хөхүүлэн дэмжиж байлаа. Жишээ нь Япон ид эрчимтэй үйлдвэржиж байгааг бид харж байна. Харин британийн засгийн газар л Энэтхэгт үүнийг эрт эсэргүүцэж байлаа. 1860 он хүртэл гаднаас оруулах машинд гаалийн татвар ногдуулж байснаас болж, ажиллах хүч хямдтай ч гэсэн Энэтхэгт фабрик барьж байгуулах ажил Английнхаас дөрөв дахин үнэтэй байв. Гэвч хааж болох сайх бодлого зайлшгүй болох үйл явцыг зөвхөн удаашруулна уу гэхээс зогсоож эс чаджээ. Зууны дунд үе орчимд Энэтхэгт машинт аж үйлдвэр өсөн нэмэгдэж эхэлжээ. Бенгальд английн капиталын оролцоотойгоор жут (олс, бүдүүн ширхэгт бөс даавуу зэргийг хийдэг далдуу төрлийн нэг каст ургамал—ред.) боловсруулах аж үйлдвэр бий болжээ. Төмөр зам тавьсан нь аж үйлдвэрийн өсөлтөд дөхөм үзүүлж, 1880 оноос хойш Бомбей ба Ахмадабадад гол төлөв энэтхэгийн капиталаар байгуулсан хөвөн нэхмэлийн фабрикууд бий болжээ. Дараа нь уул уурхайн аж үйлдвэр бий болжээ. Хөвөн нэхмэлийн фабрикуудаас бусад үйлдвэржилтийг их л удаашралтай английн хөрөнгө оруулалтаар хийж байжээ. Энэ бүхэн бараг цөм засгийн газрын бодлогын сөргүү хийгдэж байлаа. Засгийн газар чөлөөтэй худалдаа хийх, хувийн санаачилгад оролцохгүй байх, өөрөөр хэлбэл «чөлөөтэй ажиллах» гэдэг бодлогыг л ярих болсон байлаа. Арван наймдугаар зуун болон арван есдүгээр зууны эхээр энэтхэгийн худалдаа английнхтай өрсөлдөж байсан үед английн засгийн газар гаалийн татвар ногдуулах, хориг тавих замаар түүнд саад хийж, дарж байв. Харин англичууд бэхжиж авсныхаа дараа «чөлөөтэй ажиллах» хэмээн уран гоё үгийг донгосох болсон байлаа. Гэвч хэрэг дээрээ ямагт шударга бус хандаж байжээ. Тэд хэрэг дээрээ энэтхэгийн аж үйлдвэрийн зарим салбарыг хөгжүүлэхгүй байх, ялангуяа Бомбей ба Ахмадабад дахь хөвөн нэхмэлийн үйлдвэрүүдийг томруулахгүй байлгахыг элдэвчлэн чармайж байсан юм. Энэтхэгийн тэдгээр фабрикийн бүтээгдэхүүнээс онцгой их татвар хураах буюу хөвөнгөөс гаалийн татвар авдаг байлаа. Тэр гаалийн татвар нь Ланкаширт үйлдвэрлэсэн английн хөвөн нэхмэл таваарыг Энэтхэгийн нэхмэлийн үйлдвэрийн бүтээгдэхүүнтэй өрсөлдөхөд нь хөнгөвчлөх зорилготой байлаа. Бараг орон бүхэн нэг бол өөрийн аж үйлдвэрийг хамгаалах, эсхүл ашиг олох зорилгоор гадаадын зарим таваарт гааль ногдуулсан байдаг. Гэтэл англичууд Энэтхэгт ер бишийн хачин хачин арга хэмжээ авдаг байлаа. Тэд энэтхэгт үйлдвэрлэсэн өөрсдийн бүтээгдэхүүнд гааль ногдуулж байлаа! Хөвөн нэхмэл эдлэлийн үнээс тэгж хожих явдал хэдийгээр дургүйцэл төрүүлж байсан ч гэсэн бүр сүүлийн үе хүртэл байсаар байлаа.

	Ийнхүү засгийн газрын бодлогоос сөргүү Энэтхэгт орчин үеийн аж үйлдвэр аажмаар хөгжиж байжээ. Энэтхэгийн чинээлэг ангиуд аж үйлдвэр хөгжүүлэхийн төлөө улам бүр идэвхтэй ажиллах болсон байна. Тэгж тэгж дөнгөж 1905 онд худалдаа ба аж үйлдвэрийн департамент (яам) байгуулагдсан боловч тэглээ гээд дэлхийн дайн эхлэх хүртэл уг ажил бараг байрнаасаа хөдөлж чадаагүй байна. Аж үйлдвэр хөгжсөн явдал хотын фабрикт ажиллагч аж үйлдвэрийн ажилчдын ангийг бий болгоход хүргэжээ. Миний чамд ярьсан тосгонд олноор цугласан хүн ам, хагас өлсгөлөн амьдрагч хөдөө нутгийнхан фабрикууд буюу Бенгаль ба Ассамд байгуулагдсан тариалангийн аж ахуйнуудад очиж ажиллах болсон байна. Бас тосгоны хүн ам хэт олширсноос болж бусад орон руу дүрвэн явцгаах болсон байна. Тэгэхдээ тэд гадаадад өндөр цалин авдаг хэмээн сонссон байжээ. Ялангуяа Өмнөд Африк, Фижийн арал, Маврикийн арлууд, Цейлон руу их очиж байжээ. Гэвч тэгж очлоо гээд ажилчдад сайн юм болсонгүй ажээ. Зарим орон дүрвэгчдийг бараг боол мэтээр үздэг байлаа. Тэд Ассамын цайны тариаланд очоод ч бас сайнаа үзээгүй юм. Тэдний олон хүн аргаа барж, урам нь хугаран хожим нь өөрийн тосгонд буцаж очихыг хичээдэг боловч тэнд нь газар хүрэлцэхгүй байсан болохоор төрөлх тосгон нь ч бас баярлуулаагүй байна.

	Арай өндөр цалин авлаа гээд ч юу ч болохгүй нь фабрикийн ажилчдад төдхөн ойлгогджээ. Хотод бүх юм үнэ ихтэй, ер нь амьжиргааны өртөг асар өндөр байлаа. Тэд эрүүл ахуйд харш, чийгтэй нойтон, бохир муухай, харанхуй, муу урцанд амьдарцгаах болжээ. Ажлын нөхцөл ч мөн муу байлаа. Тэд тосгонд ямагт өлсгөлөн байдаг байсан ч гэсэн хангалттай нар, эрүүл агаарт байдаг байлаа. Гэтэл фабрикийн ажилчдад эрүүл агаар гэж байхгүй, нар ховорхон үздэг байлаа. Тэдний авдаг цалин нь амьдралын доод хэмжээнд ч үл хүрнэ. Эмэгтэйчүүд, хүүхэд хүртэл асар олон цагаар ажиллана. Хөхүүл хүүхэдтэй эхчүүд ажилд саад болохгүйн тулд хүүхдэдээ унтуулах бодис уулгачихдаг байлаа. Фабрикийн ажилчид тийм муу нөхцөлд ажиллаж байлаа. Тийм золгүй байдалд байснаасаа болж тэдний дотор дургүйцэх явдал ихсэж байжээ. Заримдаа бүр гайхаш нь тасраад ажил хаядаг, өөрөөр хэлбэл ажлаа зогсоодог байлаа. Гэвч тэд хүч мөхөс, арч муутай тул баян эзэд нь үе үе засгийн газраас дэмжлэг авч тэднийг хялбархан номхотгодог байлаа. Маш ужиг удаан, гашуун туршлага амссаныхаа дараа л тэд эв нэгдэлтэй байхын ач тусыг үнэлж цэгнэж чадах болжээ. Тэгээд үйлдвэрчний эвлэлүүд байгуулах болжээ.

	Миний хэлсэн ийм нөхцөл байдал зөвхөн урьд цагт л холбогдоно гэж бүү бодоорой. Энэтхэгт хөдөлмөрийн нөхцөл зарим талаар сайжирсан нь үнэн. Ядуу ажилчдыг ямар нэг талаар хамгаалах тусгай хууль гарчээ. Гэвч одоо ч гэсэн Канпур, Бомбей буюу фабрик бүхий бусад газраар чи яваад үзвэл ажилчид яаж амьдардгийг хараад чи айдас чинь хүрэх болно.

	Би энэ болон бусад захидалдаа Энэтхэг дэх англичуудын тухай, Энэтхэг дэх английн засаг захиргааны талаар ярилаа. Тэр ямар засаг байсан, яаж ажилладаг байсан бэ? Эхлээд Дорнод˗Энэтхэгийн компани ажиллаж байсан боловч цаад талд нь английн парламент зогсож байлаа. 1858 онд гарсан том бослогын дараа английн парламент Энэтхэгийг удирдан захирах хэргийг шууд гартаа авч, бүр хожим нь английн хаан буюу тэр үеийн хатан хаан Энэтхэгийн хатан хаан (кайсар˗и˗Хинд) болсон байна. Мөн дэд хаан болсон генерал˗губернатор Энэтхэгийг толгойлж, түүний харьяанд олон түшмэд ажилладаг байлаа. Энэтхэг барагцаалбал одоогийн байгаа шиг том том муж, вант улсууд болон хуваагдсан байлаа. Энэтхэг ноёдын, захиргааны вант улсуудыг хагас тусгаар тогтносон гэж үзэх боловч хэрэг дээрээ англичуудын бүрэн хараанд байжээ. Том бага вант улс бүрд төлөөний сайд (резидент) хэмээх английн түшмэл сууж, засаг захиргааны нийт ажилд тэр л ерөнхий хяналт тавьдаг байлаа. Тэр дотоодод шинэтгэл хийхийг хүсэхгүй, уг улсын хоцрогдсон болхи засаг засаглал нь ч түүний сэтгэлийг зовоохгүй байлаа. Төлөөний сайд Энэтхэгт британийн эзэмшлийг бэхжүүлэхийг л гол зорилго болгож байжээ.

	Энэтхэгийн бараг гуравны нэг хувь нь тийм вант улс болон хуваагдсан байлаа. Бусад гуравны хоёр хувь нь англичуудын шууд захиргаанд байдаг байлаа. Тийм учраас тэдгээр гуравны хоёрыг Британийн Энэтхэг хэмээн нэрлэдэг байлаа. Энэтхэгт байсан бүх том түшмэд англи хүн байсан ба бүр сүүлд зууны эцсээр л цөөн тооны энэтхэгчүүд тэр тушаалд орох болжээ. Тэглээ ч гэсэн бүх засаглал, бүх эрх мэдэл англичуудын гарт байсан, одоо хүртэл байсаар байгаа нь мэдээж билээ. Цэргийн албан хаагчдаас бусад бүх албан хаагчид Энэтхэгийн цэргийн албан гэгчийн бүрэлдэхүүнд орж байлаа. Тийм учраас удирдан захирах бүх ажил тэрхүү Энэтхэгийн иргэний албаны хяналтад байв. Үйл ажиллагааныхаа талаар ард түмний өмнө ямар ч хариуцлага хүлээдэггүй бөгөөд бие биеэ томилон байдаг түшмэлүүдийн тийм удирдах ёсыг хүнд суртал (бюрократия— «бюро» нь контор гэсэн үг) гэдэг юм.

	Тэрхүү иргэний албаны талаар бид нэлээд юм мэддэг билээ. Тэр бол түшмэдийн хачин маягийн эвлэл юм. Тодорхой хэмжээгээр тэд маш ажил хэрэгч байдалтай байдаг байлаа. Тэд удирдах ажлыг зохион байгуулж Английн засаглалыг бэхжүүлж, улмаар өөртөө асар их ашиг хонжоо олдог байлаа. Английн засаг захиргааг бэхжүүлэхэд дөхөм үзүүлэх болон татвар хуваах ажлыг эрхэлдэг төрийн яамдын ажил явуулга маш сайн зохион байгуулагдсан байлаа. Харин бусад яамдынх нэн цалгар байлаа. Иргэний албадыг ард түмэн сонгодоггүй, тэд ч ард түмний өмнө хариуцлага хүлээдэггүй болохоор ард түмний ашиг тусыг илүү их хамаардаг бусад яам тамгын газруудыг анхаардаггүй байлаа. Тийм болохоор Иргэний албаны албан хаагчид ихээхэн эрх дархтай, дээгүүр зантай, олон нийтийн санаа бодлыг хайхарч үздэггүй байдаг нь бүрэн зүй ёсны хэрэг юм. Явцуу, хязгаарлагдмал үзэл санаа бүхий Иргэний албаны түшмэд өөрсдийгөө хорвоод хамгийн ухаантай хэмээн үзэх болжээ. Энэтхэгийн сайн сайхан бол гол нь тэдний л ач тус гэж бодно. Тэд бие биеэ үргэлж хөөргөж, шагшин магтсан тийм л маягийн нийгэм болж бүрэлдсэн байлаа. Энэ бол цадиггүй авирлагч засаглалын шууд үр дүн бөгөөд Энэтхэгийн иргэний албан хэрэг дээрээ улс орны бүрэн эзэн нь болсон байлаа. Английн парламент дэндүү хол тул өдөр тутмын ажилд оролцож чаддаггүй, оролцоод байх шалтгаан ч гарахгүй, тэгээд ч түшмэдийн эвлэл английн эрх ашиг, британийн аж үйлдвэрийн эрх ашигт нийцүүлэн ажиллаж байсан болохоор тэгж оролцох ч шаардлагагүй байжээ. Харин Энэтхэгийн ард түмний эрх ашгийн хувьд гэвэл энэ талаар Иргэний албанд мэдэгдэхүйц хэмжээгээр ямар нэгэн нөлөө үзүүлэх ямар ч боломжгүй байлаа. Түүний ажлыг жаахан зоригтойхон шиг шүүмжлэх л юм бол түшмэд нь байж сууж ядан дошгирдог байлаа.

	Тэглээ ч гэсэн Энэтхэгийн иргэний албанд чадвартай, шударга сайн хүмүүс цөөнгүй байсан билээ. Гэвч тэд түүний бодлогын чигийг өөрчлөх буюу Энэтхэгийг хойноосоо дагуулахаар эргүүлчхэж чадахгүй байжээ. Эцсийн эцэст Энэтхэгийн иргэний албан нь Энэтхэгийг дарлан мөлжих явдлыг гол зорилго болгосон Английн аж үйлдвэр, санхүүгийн эрх ашгийг л төлөөлж байлаа.

	Өөрсдийнх нь эрх ашиг буюу британийн аж үйлдвэрийн эрх ашгийг хөндсөн асуудал гарч ирэх бүрд Энэтхэгийн тэр хүнд сурталт албан ихээхэн идэвх гарган ажилладаг байлаа. Гэвч түр боловсрол олгох, ариун цэврийн нөхцөлийг сайжруулах, эмнэлэг зэрэг эрүүл мэнд болон улс үндэстнийг хөгжүүлэхэд тус дөхөм үзүүлэхүйц тийм салбарын талаар огт юу ч хийдэггүй байлаа. Олон жилийн турш энэ талаар бодсон ч юмгүй явж ирсэн байна. Хуучин байсан хөдөөгийн сургуулиуд мөхсөн байлаа. Гэвч бүр хожим аажим, дуртай дургүй боловч энэ ажилд орж эхэлсэн юм. Тэр эхлэл нь бас англичуудад өөрсдөд нь хэрэгтэй байлаа. Дээгүүрх бүх албан тушаалыг англичууд эзэлдэг боловч бүх бага шиг албан тушаал, бичиг хэргийн ажлыг тэд тэр бүр хийж барахгүй байлаа. Тийнхүү конторын жижиг албан хаагчид хэрэгтэй болж, чухамхүү тийм албан хаагчид бэлтгэх зорилгоор англичууд бага сургууль, дээд сургуулиуд байгуулж эхэлжээ. Тэр үеэс хойш Энэтхэгт боловсрол олгох ажлын гол зорилт үүнд л байсан бөгөөд тэгж боловсрол олсон хүмүүсийн ихэнх нь зөвхөн жижиг албан хаагчид болдог байв. Гэвч төдхөн жижиг албан хаагчдын тоо засгийн газрын болон бусад конторуудад ажиллах хэрэгцээнээс хэтэрчээ. Олон хүнд ажил олдохгүй болж, улмаар боловсролтой ажилгүйчүүд гэсэн шинэ анги бий болжээ,

	Бусад газраас түрүүлж Бенгальд тэрхүү английн боловсрол олгох систем эхэлсэн учраас жижиг албан хаагчдын ихэнх нь бенгалчууд байдаг байлаа. 1857 онд Гальгада, Бомбей, Мадрас зэрэг хотуудад гурван их сургууль байгуулжээ. Лалын шашинтан нар боловсрол олгох тэр шинэ ажиллагаанд дургүйцэж байсныг тэмдэглэх нь чухал юм. Тийм учраас тэд конторууд хийгээд засгийн газрын бичиг хэргийн албан тушаалд орж ажиллах уралдааны сүүл барьж байлаа. Хожим нь тэд дургүйцэх болсны нэг шалтгаан үүнд оршиж байлаа.

	Тэмдэглэж хэлбэл зохих өөр нэг зүйл гэвэл засгийн газар боловсрол олгох ажил зохион байгуулахдаа охидыг огт оруулдаггүй байлаа. Тэр нь ч гайхах зүйл биш юм. Боловсрол олгох ажил нь жижиг албан хаагчид л бэлтгэх зорилготой байсан бөгөөд гэтэл нийгмийн хоцрогдсон ёс заншилтай нөхцөлд зөвхөн эрэгтэй жижиг албан хаагчид л хэрэгтэй байсан учир зөвхөн тэднийг бэлтгэдэг байлаа. Тийнхүү охидыг огт анхаарахгүй орхиж байсан юм. Бүр сүүлд л тэдний талаар бага сага анхаарах болжээ.

	79. Европ Дорнод Азийг эзэлж эхэлсэн нь

	80. Хятад орон энх амгалан цэцэглэн хөгжиж байсан үе

	81. Япон хаалгаа хаасан нь

	82. Европ дахины самуун үе

	83. Сэргэн мандалт

	84. Протестантуудын бослого, тариачны дайн

	85. Арван зургаа, арван долдугаар зууны үеийн европын хэмжээгүй эрхт ёс

	86. Эрх чөлөөний төлөө Нидерландчуудын тэмцэл

	87. Англи хаанаа цаазалсан нь

	88. Бабур

	89. Акбар

	90. Энэтхэгийн моголуудын эзэнт гүрэн унаж мөхсөн нь

	91. Сикхи ба маратхи нар

	92. Англичууд энэтхэг дэх өрсөлдөгчдөө дийлсэн нь

	93. Хятад дахь манжийн их эзэн хаан

	94. Хятадын эзэн хаанаас английн эзэн хаанд илгээсэн захидал

	95. Арван наймдугаар зууны европ дахь үзэл санааны тэмцэл

	96. Европ тив их өөрчлөлтийн өмнө

	97. Асар том машин бий болсон нь

	98. Англид аж үйлдвэрийн хувьсгал эхэлсэн нь

	99. Америк Англиас тусгаарласан нь

	100. Бастилийн уналт

	101. Францын хувьсгал

	102. Хувьсгал ба хувьсгалын эсэргүү явдал

	103. Засгийн газруудын замнал

	104. Наполеон

	105. Наполеоны тухай дахин өгүүлэх нь

	106. Дэлхий ертөнцийн байдал

	107. Дэлхийн нэгдүгээр дайны өмнөх зуун жил

	108. Арван есдүгээр зуун, үргэлжлэл

	109. Энэтхэгт гарсан дайн ба бослогууд

	110. Энэтхэгийн гар урчууд үгүйрэн хоосорсон нь

	111. Энэтхэгийн тосгон, тариачид, газрын эзэд

	112. Британи энэтхэгийг яаж захирч байсан бэ?

	113. Энэтхэг сэрж эхэлсэн нь

	114. Англи хятадад хүчээр хар тамхи нэвтрүүлсэн нь

	115. Хятад орон хүнд байдалд

	116. Япон урагш тэмүүлсэн нь

	117. Япон Орост цохилт өгсөн нь

	118. Хятад бүгд найрамдах засагт улс болсон нь

	119. Энэтхэг˗хятадын хойг ба дорнод энэтхэг

	120. Бас нэгэн шинэ жилийн өдөр

	121. Филиппин ба Америкийн Нэгдсэн Улс

	122. Гурван тивийн уулзвар газарт

	123. Өнгөрсөн түүхийг эргэж нэг саная

	124. Ираны эртний уламжлалын бат үндэс

	125. Перс дэх империализм ба үндэсний үзэл

	126. Ер нь хувьсгалын тухай, түүнээс европт болсон 1848 оны хувьсгалын тухай

	127. Итали нэгдсэн, эрх чөлөөт үндэстэн болсон нь

	128. Герман улс байгуулагдсан нь

	129. Зарим нэрт зохиолчид

	130. Дарвин ба шинжлэх ухааны ялалт

	131. Ардчиллын амжилт

	132. Социализмын үүсэл

	133. Карл Маркс ба ажилчны байгууллагын хөгжилт

	134. Марксизм

	135. Англи дахь Викторианы үе

	136. Англи дэлхийн мөнгө хүүлэгч болон хувирсан нь

	137. Америк дахь иргэний дайн

	138. Америкийн үл үзэгдэх эзэнт гүрэн

	139. Ирланди, Англи хоёрын долоон зуун жилийн дайн

	140. Ирландын гормуль ба шин фейн

	141. Англи египетийг булаан эзэлж, эзэмшил болгосоор буй нь

	142. Түрэг «европын эмгэгтэй хүн» болон хувирсан нь

	143. Орос орон хаант засгийн эрхшээлд

	144. Оросын 1905 оны ялагдсан хувьсгал

	145. Зууны төгсгөл

	146. Дэлхийн дайн эхэлсэн нь

	147. Энэтхэг орон дайны өмнөх үед

	148. 1914—1918 оны дайн

	149. Дайны явц

